BALIOETSI




Balioestea irakurritako testuetan irizpideak txertatzea da.

“Kritikarako” bidea jorratzen hastea da, hau da, garrantzitsuena eta garrantzitsua ez dena bereiztea.

EDUKIA BALIOETSI

-Gertatzen dena balioetsi: 
Egia edo gezurra, errealitate edo fantasia, inplizitua edo esplizitua, gertaera garrantzitsuak...

-Esaten dena balioetsi:
Gaiaren gaurkotasuna, gaiaren garrantzia, emandako ideiekin adostasuna, egokitasuna, topikoak, aldez aurretiko iritziak, ideiak, baloreak, mezuak...

-Iradokitzen duena balioetsi:
Psikologikoki, estetikoki, ideologikoki, axiologikoki edo moralki.

Ondorioak atera, iritzi pertsonala, gustatu zaigun edo ez, zergatik, adostasun edo desadostasuna, ikaspenik ba ote dagoen…

FORMA BALIOETSI

-Nola esaten den balioetsi: hizkuntza eta literaturaren inguruko formazioa.

-Hizkuntzaren egokitasuna edo zailtasuna, testuaren egitura, gertaerak edo ideiak ongi planteatzen diren, idazleak erabilitako errekurtsoak nolakoak diren, testuaren tonua, koherentzia, kohesioa, narratzailearen ikuspuntua zein den...


GOMENDIOEN ZERRENDA

	Irakurri ondoren lantzeko jarduerak



	BALIOETSI

	EDUKIA BALIOETSI

	GERTATZEN DENA BALIOESTEN DUGU 

	·  Emandako hainbat aukeraren artean, markatu zein den testuko ekintza garrantzitsuena, eta, ondoren, arrazoitu zure erantzuna. 

	· Emandako hainbat aukeraren artean, markatu nolakoak diren testuko ekintzak: sinesgarriak, oso errealak, zoragarriak, sinbolikoak..., eta arrazoitu zure erantzuna. 

	· Emandako hainbat aukeraren artean, markatu nola dauden irudikatuta ipuineko pertsonaiak (animaliak...): pertsona errealistak, zintzoak, idealistak..., eta arrazoitu zure erantzuna. -

	-   Ordenatu ematen zaizun ekintzen zerrenda, garrantzitsuenetik garrantzi gutxien duenera.

	·  Zerrendatzen diren ekintzetatik, zein dira beharrezkoak testua behar bezala ulertzeko? Arrazoitu zure aukera.

	 ESATEN DENA BALIOESTEN DUGU

	· Zein da testuaren helburua? Emandako hainbat aukeratatik, markatu egokiena(k), eta, ondoren, arrazoitu zure erantzuna.

	· Balioetsi ipuinean zerbaiti buruz ematen den irudia edo informazioa. Hautatu emandako hainbat aukeraren artean, eta, ondoren, arrazoitu zure erantzuna. Adibidez: Heriotza krudela da.

	IRADOKITZEN DIGUN HURAXE BALIOESTEN DUGU 

	· Nolako erantzuna sortu nahi du idazleak irakurlearengan? Hautatu emandako hainbat aukeraren artean, eta, ondoren, eman zergatia

	·  Zer iritzi duzu ipuineko pertsonaia baten jokaeraz? Hautatu emandako hainbat aukeraren artean, eta, ondoren, eman zergatia.

	·  Ba al du ipuinak ikasbiderik? Hautatu emandako hainbat aukeraren artean, eta, ondoren, eman zergatia.

	·  Zer abantaila ditu ipuineko pertsonaia izateak? (Adibidez: txakurra izateak) - Zer alde txar ditu ipuineko pertsonaia izateak? (Adibidez: txakurra izateak)

	·  Zer alde txar ditu ipuineko beste pertsonaia bat izateak? (Adibidez: katua izateak)

	-   Zer pertsona motari egokitu dakioke testua? Hautatu emandako hainbat aukeraren artean, eta, ondoren, eman zergatia.

	-   Testuan, zerk sortu du zugan hunkipenik handiena? Arrazoitu zure aukera.

	 EMAN IPUINARI BURUZKO IRITZIA

	- Hau da testuari buruz dudan iritzia

	- Zer gustatu zaizu gehien ipuinean? Emandako hainbat aukeraren artean, markatu nahi dituzunak, eta, ondoren, arrazoitu zure erantzuna.

	 -Zer gustatu zaizu gutxien ipuinean? Emandako hainbat aukeraren artean, markatu nahi dituzunak, eta, ondoren, arrazoitu zure erantzuna. 

	FORMA BALIOETSI

	 NOLA ESATEN DEN BALIOESTEN DUGU 

	· Ba al dago nahikoa informazio ipuina idatzita dagoen moduan, esaten dena ulertzeko? Hautatu emandako hainbat aukeraren artean, eta, ondoren, arrazoitu zure erantzuna. - Zer aldatu edo erantsiko zenuke ipuina kontatzeko moduan? • Aldatu:.............. • Erantsi:.............

	- Emandako aukera-zerrendan, bereizi idazleak erabili dituen baliabide linguistiko garrantzitsuenak, eta arrazoitu zure aukera(k). 

	- Zer hitz errepikatzen dira gehien testuan? Aukeratu emandako hitz zerrendan, eta esan zergatik.

	- Zein da testuak duen akatsik handiena? Emandako hainbat aukeraren artean, markatu nahi dituzunak, eta, ondoren, arrazoitu zure erantzuna. 

	-Zergatik daude hitzak kakotxen artean?

	-Puntuazio marken inguruko galderak. Adibidez: zergaitik daude  hiru puntu testuaren bukaeran?

	-Zein da testu honek daukan egitura?

	· Testuaren barne antolaketa ulertzeak testuaren ulermena errazten du. Hortaz, zer testu-mota da: deskribapena, konparazioa, azalpena, argudio-testua...?
· Deskribapenak gertaera, ekintza edo pertsonaia baten ezaugarriak izendatuko ditu.
· Azalpen testuak kausa eta ondorioak agertuko ditu.
· Konparazio testuak antzekotasun eta desberdintasunak bereiztuko ditu.
· Argudio testuan zerbaiten aldeko argudioak agertuko dira.


	· Zein da testuaren egitura? Gai al naiz sarrera, garapena eta ondorioak desberdintzeko? Egiten al du egileak lagun diezadaketen laburpenik?

	· Zein dira testu honetan agertzen diren gako-hitz edo markak? Zer adierazten dute
· Lehenik eta behin...
· Gero...
· Azkenik...
· Ondorioz...

	· Azalpenezko testu kausala baldin bada, hainbat adierazle edo gako aurkitzen ahal ditugu. Aurkitu adierazleetako baten bat eta azaldu:
· Horregatik
· Hori dela eta
· Hori dela medio
· Horren arrazoia

	· Azalpenezko testu konparatiboa baldin bada, aurkitu gako-hitz hauen artean baten bat:
· Bezalakoa
· Horren aldean
· ...tan antza dute...

	· Paragrafoen eraketari eta hauen hasieran ageri diren antolatzaileei erreparatuta, zein izango genuke testu honen egitura mota?
· Kausa-ondoriozkoa.
· Konparaziozkoa.
· Narrazio-sekuentzia.
· Arrazoi bidezkoa.

